
Eftirfarandi erindi óskast tekið fyrir á næsta sveitarstjórnarfundi 

T-listinn mælir með því að ráðinn verði tómstundafulltrúi í hlutastarf sem hafi það 

hlutverk að halda utan um viðburði, heilsueflandi verkefni og tómstundastarf fyrir 

ungmenni og eldri borgara í Flóahreppi. Hugmyndin er að byggja upp skapandi 

námskeið og frístundastarf fyrir þessa tvo ólíku aldurshópa með markvissum og 

skipulögðum hætti.  

Við teljum mikilvægt að skapa vettvang þar sem ungu fólki gefst kostur á að vinna að 

fjölbreyttum og skapandi verkefnum og að listir og hönnun verði hluti af 

frístundastarfi ungmenna innan sveitarfélagsins. Slíkt starf gæti farið fram allt árið um 

kring og verið hluti af sumarvinnu ungmenna. 

Tómstundafulltrúinn myndi einnig hafa umsjón með uppbyggingu skapandi 

námskeiða fyrir eldri borgara. Námskeiðin gætu meðal annars tengst tónlist, 

myndlist, leiklist, hönnun og fjölbreyttu handverki. Til verkefnisins mætti nýta þá 

innviði sem Flóahreppur hefur yfir að ráða, svo sem aðstöðu í félagsheimilum, auk 

verkfæra og tækja í eigu sveitarfélagsins. 

Jafnframt væri áhugavert að þróa námskeið og verkefni sem gætu sameinað þessa 

tvo aldurshópa, unga sem aldna, og skapað þannig tækifæri til samskipta, samvinnu 

og þekkingarmiðlunar milli kynslóða. 

Einnig viljum við að sú starfsemi sem þegar hefur hafið göngu sína með eldri 

borgurum í Flóahreppi verði elfd með skipulögðum íþróttaæfingum. Til þess væri 

æskilegt að fjárfest verði í æfingabúnaði sem nýtist fyrir þessa iðju. Við viljum sjá 

heilsueflandi samfélag í Flóahreppi. 

Með bestu kveðju, 

F.h. T- listinn  

Ólafur Sveinn Gíslason 

 

 

 

 


